
MUSIEK: VRAESTEL II 
 

NASIENRIGLYNE 
 
Tyd: 1½ uur 50 punte 
 
 
Hierdie nasienriglyne is opgestel vir gebruik deur eksaminators en sub-
eksaminators van wie verwag word om almal 'n standaardiseringsvergadering by 
te woon om te verseker dat die riglyne konsekwent vertolk en toegepas word by 
die nasien van kandidate se skrifte. 
 
Die IEB sal geen bespreking of korrespondensie oor enige nasienriglyne voer nie. 
Ons erken dat daar verskillende standpunte oor sommige aangeleenthede van 
beklemtoning of detail in die riglyne kan wees. Ons erken ook dat daar sonder 
die voordeel van die bywoning van 'n standaardiseringsvergadering verskillende 
vertolkings van die toepassing van die nasienriglyne kan wees. 

VRAAG 1 
 
1.1 Voeg die nodige skuiftekens by om 'n chromatiese toonleer te skep en begin op die 

gegewe noot. 
 

 
 

 
 

 Sien só na: slegs 1 punt: die toonleer is óf korrek óf verkeerd. Moet in halftone 
beweeg.  (1) 

 
1.2 Skryf die melodiese mineur toonleer stygend met die gegewe toonaardteken. Skryf 

in heelnote. 
 

 
 

 
 
 Sien só na: slegs 1 punt – die toonleer is óf korrek óf verkeerd. Geen punt vir 

gebruik van heelnote nie – hierdie instruksie is net vir duidelikheid ingesluit. (1) 
 
1.3 Skryf die C Frigiese modus dalend in die gegewe tydmaat. Gebruik slegs agste-note 

en sestiende-note. Voltooi die tweede maat met korrek gegroepeerde rustekens. Jou 
toonleer moet twee mate lank wees. 

 

 
 

 
 
 Sien só na: 

• Modus = 1. Kan as toonaardteken met 4 molle geskryf word. 
• Maat 1 Groepering = 1 (½ per maatslag) enige korrekte groepering sal 

aanvaar word. Indien russe in maat 1 ingesluit word en die groepering is 
korrek, sal die ½ punt vir die maatslag toegeken word. 

• Maat 2 Groepering = 1 (½ per maatslag). Solank die groepering van die 
russe en noot (note) korrek is, sal ½ punt per maatslag toegeken word. (3) 

  



NASIONALE SENIORSERTIFIKAAT: MUSIEK: VRAESTEL II – NASIENRIGLYNE Bladsy 3 van 8 
 

IEB Copyright © 2016 BLAAI ASSEBLIEF OM 

1.4 Identifiseer die toonleer wat in hierdie stuk gebruik word. 
 

 
 
 Pentatonies [op D] 
 
 Sien só na: 1 punt. Dit is nie nodig om te noem dat dit die Pentatonies op D is 

nie. Geen bykomende krediet sal vir hierdie inligting gegee word nie. (1) 
 
1.5 Identifiseer hierdie toonleer. 
 

 
 
 F# Harmoniese Mineur 
 
 Sien só na: 1 punt, ½ punt indien slegs as F# mineur geïdentifiseer. (1) 
 
1.6 Identifiseer die toonaard van hierdie melodie en herskryf dit dan met 'n 

toonaardteken en enige skuiftekens wat nodig is. 
 

 

 

 

 
 
 c mineur 
 
 Sien só na: Toonaard + Toonaardteken = 1 (½ punt elk)/Skuiftekens = 

2 (½ punt per skuifteken) (3) 

1.7 Bestudeer die uittreksel hieronder en doen dan die volgende: 
 
 (a) Soek en besyfer die progressie: 6

4I  – V7 – I / Ic – V7 – I. (1) 
 
 (b) Soek en gebruik die letter B om 'n onbeklemtoonde brugnoot aan te dui. (1) 
 
 (c) Soek en besyfer akkoord iib in G Majeur. (1) 
 
 (d) Identifiseer en besyfer 'n onvolmaakte kadens in G Majeur. (2) 
 

 
 

 
 

 
 

 
(Schumann. No 4 uit Album for the Young – Chorale. Van Sibelius Version 6 Worksheets) 
 
 SIEN SÓ NA: 
 
 (b) Enige EEN van die brugnote insluitend die C in die altgedeelte in Maat 7. 
 (c) Die enigste iib in G. 
 (d) Die enigste onvolmaakte kadens in G: 1 punt per akkoord. 
    [15] 

VRAAG 2 
 
Verwys na Bylaag 1 in die Bronmateriaalboekie – "Harry's Boogie" – Henegan & 
Lawson (Heneghan, Ben and Lawson, Ian. "Harry's Boogie". Uit Sibelius Version 6 Worksheets). 
 
2.1 Skryf op die notebalk hieronder die blues-toonleer uit waarop hierdie stuk gebaseer 

is. Gebruik heelnote (Blues Scale – no copyright). 
 

 

 
 
 C Blues. 
 
 Sien só na: 1 punt vir die toonleer – dit is óf reg óf verkeerd. Geen punte vir 

heelnote nie – hierdie instruksie is net vir duidelikheid ingesluit. Enigeen van die 
vorme van die toonleer hierbo sal aanvaar word. Dit is ook aanvaarbaar 
indien 'n kandidaat F#/G mol as alternatiewe aandui. (1) 

 
2.2 Identifiseer die vorm van die stuk. 
 
 12-maat-blues. Blues-vorm. Blues-toonleervorm 0.5. (1) 
 
2.3 Noem die ritmiese effek wat geskep word deur die rusperiodes en spanboë in die 

melodielyn van die stuk. 
 
 Sinkopasie.  (1) 
 
2.4 Hierdie stuk word in normale agste-note genoteer, maar dit is kenmerkend van die 

styl dat hulle "geswaai" word wanneer hulle uitgevoer word. Skryf die simbool wat 
algemeen gebruik word om dit vir die uitvoerder aan te dui. 

 

   (1) 
 
2.5 Herskryf die volgende maat uit die stuk in die ekwivalente saamgestelde tydmaat. 

Onthou om die nuwe tydmaatteken te skryf. 
 

 
 ANTWOORD 

 
 

 Sien só na: Tydmaatteken = 1 / ½ punt per maatslag = 4 maatslae × 0,5 = 2. 
   Totaal 3. (3) 
    [7]  

VRAAG 3 
 
Bestudeer die stuk in die Bronmateriaalboekie gemerk Bylaag 2 (Bach. "Gavotte in G" uit French Suite 
No 5 BWV 816. <http://imslp.org/wiki/-French_Suite_No.5_in_G_major,_BWV_816_>(Bach,_Johann_Sebastian) <http://imslp.org/>). 
 
"Gavotte in G" – J S Bach 
 
3.1 Wat is die vorm van hierdie stuk? Regverdig jou antwoord deur die maatnommers 

van elke seksie te noem. 
 Binêre vorm: daar is twee seksies: A: maat 0/Maat 1 maatslag 3 tot maat 8 

maatslag 2 en B: maat 8 maatslag 3/Maat 9 tot maat 24 maatslag 2. Seksie A 
keer nie op enige punt terug nie. (3) 

 
3.2 Identifiseer die toonaard wat van maat 5 maatslag 1 tot maat 9 maatslag 2 gebruik 

word en noem die verhouding daarvan met die tonikatoonaard. 
 
 Toonaard: D Majeur 
 Verhouding met die tonikatoonaard: Dominant (2) 
 
3.3 Identifiseer die kadens en die toonaard in maat 15 maatslag 4 tot maat 16 maatslag 1. 
 Volmaak in e mineur. Outentieke/V–i. (2) 
 
3.4 Die motief hieronder is geneem uit maat 19 van hierdie stuk. Gebruik hierdie 

motief om melodiese omkering te demonstreer. 
 

 
 

ANTWOORD (of enige ander korrekte antwoord, insluitend regte) 
 

 
     (1) 

 
3.5 Beskryf hoe Bach die eerste frase van hierdie stuk (maat 0 maatslag 3 tot maat 4 

maatslag 2) konstrueer. Lewer kommentaar op beide die melodie en die 
begeleiding. 

 
 Motief: dalende akkoord wat hy sekwensieel gebruik. Hy verbind die motief 

met die eerste sekwensie met twee brugnote. Die baslyn/begeleiding word 
gekonstrueer deur stygende en dalende oktawe te gebruik. Soortgelyke/ 
Kontrasterende beweging. 

 Ander korrekte antwoorde sal aanvaar word. (3) 
     [11] 

VRAAG 4 
 
Bestudeer die uittreksel in die Bronmateriaalboekie gemerk Bylaag 3 (1ste beweging, 1ste 
simfonie – Mendelssohn) (Mendelssohn. 1ste beweging uit Simfonie No 1. IMSLP104195-PMLP18966-Mendelssohn_ 
op.011_Sinfonie_Nr.1_1.Allegro_di_molto_MGA_fs. < http://imslp.org/>). 
 
4.1 Identifiseer die toonaard van die uittreksel. 
 
 c mineur  (1) 
 
4.2 Verskaf besyfering vir die twee akkoorde gemerk A en B. 
 
 Akkoord A: V7b/V𝟓𝟓

𝟔𝟔  
 Akkoord B: iv  (2) 
 
4.3 Identifiseer die intervalle gemerk C, D, E en F volledig. 
 
 Interval C: Volmaakte 5de. 
 Interval D (die interval is tussen die bas en die altviool): Saamgestelde Mineur 

3de/Mineur 10de. 
 Interval E: Majeur 2de. 
 Interval F: Vergrote 2de. (4) 
 
4.4 Identifiseer die nieharmoniese note gemerk G en H. 
 
 G: Antisipasie H: Beklemtoonde brugnoot (2) 
 
4.5 Transkribeer maat 32 tot maat 51 van die fagotgedeelte in die tenoorsleutel. Die 

verlangde mate is hieronder gedruk vir maklike verwysing. Onthou om die 
toonaardteken in te sluit. 

 
 

 
 
 ANTWOORD 
 

 
 
 SIEN SÓ NA: Toonaardteken = 1/½ punt per ½ maat = 2 punte. 

Indien sleutel verkeerd/uitgelaat is = geen punte. (3) 

4.6 Transponeer maat 6 tot maat 81 van die klarinetgedeelte tot konsertstemming, d.w.s. 
soos dit sal klink wanneer dit gespeel word. Die verlangde mate is hieronder gedruk 
vir maklike verwysing. Onthou om die nuwe toonaardteken in te sluit. 

 

 
 

 
 
 ANTWOORD 
 

 
 
 SIEN SÓ NA: Toonaardteken = 1/maat 1 bodeel = ½ maat 1 onderdeel = 

1/maat 2 bodeel = 1½ maat 2 onderdeel = 1 (dus werk punte uit op ½ per 
toonhoogte maar herhaalde toonhoogtes het geen puntetoekenning nie) (5) 

  [17] 
 
     Totaal: 50 punte 

